
Acta da sesión extraordinaria do Consello de Gobemo 
da Universidade de Vigo do 18 de xaneiro de 2016, 
convocada para as 11 :30 h en primeira convocatoria e 
ás 12:00 h en segunda na Sala de Xuntas da Reitoría. 

O día 18 de xaneiro de 2016 ás 12:00 h deu comezo a 
sesión extraordinaria do Consello de Gobemo, co 
obxecto de tratar os seguintes puntos da orde do día: 

1. Aprobación, se procede, da proposta dos premios
extraordinarios de fin de carrerra, grao e
doutoramento.

O reitor, tras dar lectura aos nomes das persoas que 
escusan a súa presenza, comenta que se convocou este 
Consello de Gobemo para a aprobación dos premios 
extraordinarios que serán entregados na próxima 
celebración do día do Sto. Tomé. Cede a palabra á 
secretaria xeral, quen coa axuda dunha presentación 
informática pasa a presentar a proposta dos premios 
extraordinarios. 

A secretaria xeral explica que o artigo 133 dos 
Estatutos da Universidade de Vigo establece que o 
Consello de Gobemo, a proposta dos centros, poderá 
outorgar anualmente premios extraordinarios de 
graduado ou graduada e máster universitario. Tamén 
dispón que o Consello de Gobemo, a proposta da 
Comisión de Estudos de Posgrao, pode outorgar 
anualmente premios extraordinarios de doutoramento 
entre os doutores e doutoras que conseguiron no curso 
académico anterior a máxima cualificación. 

Do mesmo xeito, segundo o Regulamento dos Premios 
Extraordinarios Fin de Carreira, o Consello de Gobemo 
da Universidade de Vigo, poderá outorgar, a proposta 
dos centros, dous premios extraordinarios por cada 
titulación e curso académico (un premio se o número 
de alumnos de entrada na titulación é inferior a 200). 

De acordo co anterior, prosegue a secretaria xeral, sométense á aprobación do Consello de 
Gobemo as propostas de premios extraordinarios de grao e fin de carreira realizados polos 
distintos centros, así como os premios extraordinarios de doutoramento realizados pola 
Comisión de Estudos de Posgrao correspondentes ao curso académico 2014/2015, que se 
achegan como anexo a este acta (Anexo 1). 

Incide o reitor no feito de que non existe ningún aspecto que deba ser salientado de xeito 
especial, e que todas as propostas compren os requirimentos normativos, polo que se solicita 

a aprobación das propostas presentadas. 

Ao non haber ningún comentario por parte dos membros presentes, apróbase a proposta dos 

premios extraordinarios de fin de carreira, grao e doutoramento por unanimidade. 

O reitor dá por finalizada a sesión lembrando aos presentes que o acto de entrega dos premios 
terá lugar o día 28 de xaneiro. 

Ao non haber máis asuntos que tratar, remata a sesión ás 12:20 h do día 18 de xaneiro de 

20196, da que eu como secretaria xeral dou fe co visto e prace do reitor. 

Salustiano Gloria M. Pena Uris 




